ته‌وه‌رێک له‌ سه‌ر نه‌خۆشیه‌کانی گوورچیله‌- Nephrotic disease- 

        گوڵاڵه‌‌ پشده‌ری - هۆڵه‌ندا
به‌ردی گوورچیله‌، زۆر خه‌ڵک تووشی ده‌بن  و هه‌ندێک جار زۆر به‌ ئێش و ئازاره‌
پێرست
1- گوورچیله‌کانت زۆر گرنگن بۆ ژیان
2- گوورچیله‌کانت چۆن کار ئه‌ ‌که‌ن؟
3- توێژینه‌وه‌ و لێکۆڵینه‌وه‌ له‌ باره‌ی گوورچیله‌کان
4- گوورچیله‌کان و به‌رز بوونی په‌ستانی خوێن-‌  Hypertension
5- گوورچیله‌کان و نه‌خۆشی شه‌کره‌ی خوێن-  Diabetes 
6- گوورچیله‌کان، نه‌خۆشی گوورچیله‌کان و تووانای زاوزێ-Fertility 
7- كێشه‌ی ویراسی  بلۆقه‌ کان-کیسه‌کانی گوورچیله -  Kidney Cysts  Genetic  
8- به‌ردی گوورچیله‌- Kidney Stone 
9- التهابی  ڕێگای میز-Cystitis Inflammation&Urethritis Inflammation
10- التهابی به‌شی  پاڵاوگه‌ی(فیلته‌ری) گوورچیله‌- Glomerulonephritis 
11- غوده‌ی گوورچیله‌-Kidney tumor 
12- که‌متر کارکردنی درێژخایه‌نی گوورچیله‌- Chronic Renal failure / kidney failure 
13- پاڵاوتنی خوێن-Dyalese 
14- گۆڕینی گوورچیله‌- Kidney Transplantation 
15- سه‌رچاوه‌کان 


به‌شی هه‌شته‌م
به‌ردی گوورچیله‌، زۆر خه‌ڵک تووشی ده‌بن  و هه‌ندێک جار زۆر به‌ ئێش و ئازاره‌
نه‌خۆشی به‌ردی گوورچیله‌ زۆر پێش دێت، به‌ڵام مه‌رج نیه‌  ئازاری هه‌بێت.
هه‌ندێک جار هۆکارن بۆ ئێش و ئازارێکی یه‌کجار به‌ هێز. ئه‌گه‌ر مرۆڤ دوای چه‌ند جارێک ئێش و ئازاری به‌ هۆی به‌ردی گوورچیله‌ هه‌بوو ئه‌وه‌ پێویسته‌ توێژینه‌وه‌ی بۆ بکرێت.
لێره‌دا باس له‌ چۆنییه‌تی په‌یدابوون،چاره‌سه‌ری و چۆنییه‌تی به‌رگری له‌ په‌یدابوونی به‌ردی گوورچیله‌ ده‌که‌ین. 


په‌یدابوونی به‌ردی گوورچیله‌ 

به‌ردی گوورچیله‌ پێکدێت له‌ ڕێژه‌یه‌ کی زۆر له‌ کریستاڵی زۆر بچووک که‌ له‌ ناو میزدا درووست ده‌بن.
میز به‌ شێوه‌یه‌کی گشتی  هه‌ندێک ماده پێکهاته‌ به‌ خۆیه‌وه‌ ده‌گرێت‌ که‌ ده‌بێت فڕێبدرێنه‌ ده‌ره‌وه‌ی له‌ش وه‌ک: مێتابۆلی به‌رهه‌می پاشماوه‌کان،خوێی زیاده‌، ماده‌کانی ژه‌هراوی، ئه‌وه‌ ماده‌ پاشکۆیانه‌ی تر.
جاری وایه‌ ئه‌وه‌ ده‌بێته‌ هۆی که‌ له‌خۆڕای/له‌ ناکاو نه‌توانێت خوێ وورد بکات له‌ ناو گوورچیله‌دا.
پڕۆسه‌ی کریستاڵه‌کردن به‌ هۆی هه‌ندیک ماده‌پێکهاته‌ی ناو میزدا ڕاده‌وه‌ستێت ئه‌و مادانه‌: ترشی-Citric acid   و 
پڕۆتینProtein و شه‌کره‌کانن-Carbohydrate . 

 که‌س ناتوانێت به‌ ته‌واوی له‌ درووستبوونی کریستاڵه‌کان به‌رگری بکات.
به‌ردی گوورچیله‌ له‌ کاتێکدا درووست ده‌بێت که‌ ئه‌و کریستاڵانه‌ به‌ شێوه‌یه‌ک له‌ شێوه‌کان له‌ ناو گوورچیله‌دا ده‌مێننه‌وه‌. 


ئازاربه‌ هۆی به‌ردی گوورچیله‌(Colic  ) 

به‌رده‌کانی گوورچیله‌ زیاتر له‌ ناو حه‌وزی گرووچیله‌ دا ده‌بیندرێن، ئه‌وه‌ شوێنێکه‌ که‌ میز پێش ئه‌وه‌ی که‌ به‌ ڕێگای‌  بۆڕیه‌کانی مێز هی ناو زگدا ureters بڕواته‌ ناو میزڵدان  له‌وێدا کۆده‌بێته‌وه‌. به‌رده‌ بچووکه‌کان خۆیان بێکێشه‌ دێنه‌ خووارێ له‌ گه‌ڵ میزدا.
ئازاری یه‌کجار  زۆر به‌ هۆی به‌ردی گوورچیله‌ له‌ کا‎تێکدا ڕووی ده‌دات که‌ به‌ردێکی گه‌وره‌ له‌ حه‌وزی گوورچیله‌وه‌‌ بێته‌ ناو بۆڕی گوورچیله‌کانه‌وه‌ و له‌وێدا بمێنێته‌وه‌. 

به‌ هۆی ئه‌م کێشه‌وه‌ میز ناتوانێت به‌ په‌نای به‌رده‌که‌دا تێپه‌ڕ بێت و به‌م شێوه‌یه‌ میز له‌ پاش به‌رده‌که‌ ده‌مێنێته‌وه‌.ئه‌وه‌ش ئازارێکی یه‌کجار به‌هێز له‌  که‌له‌که‌کان /ته‌نیشته‌کان  به‌دوواوه‌یه‌ و ئازاره‌که‌ ده‌ڕوات بۆ لای سنووری سه‌ره‌تایی ڕان و کۆتایی ژێر زگ ، پشت و به‌ره‌به‌ره‌ ده‌ڕوات بۆ لای ئۆرگانه‌کانی جنسی مرۆڤ. 

هه‌ندێک که‌س تووشی ئه‌م کێشانه‌ ده‌بن وه‌ک: دڵتێکهه‌ڵاتن،ڕشانه‌وه‌،ئاره‌قه‌کردن، زگ ئاوسان،زوو زوو میزکردن.
زیان گه‌یشتن به‌ گوورچیله و یان بۆڕیه‌کانی میزهێنه‌ری ناو زگ(Ureters  ) ، به‌ هۆی به‌ردی گوورچیله‌ ، له‌وانه‌یه‌ خوێن له‌ گه‌ڵ میز له‌ ده‌ست بدیترێت هێڕشی ئازارێکی یه‌کجار زۆر نه‌خۆش په‌رێشان ده‌کات. ئینجا بۆیه‌ نه‌خۆش هه‌ست  به‌ دڵ تێکهه‌ڵاتن ده‌کات‌. 


توێژینه‌وه‌ له‌ نه‌خۆشخانه‌ 

له‌ ئه‌وروپا نه‌خۆشه‌کانی گوورچیله‌ دووای سه‌ردانیان له‌ به‌شی فریاگوزاری(Emergency  )   و یان له‌ لاێه‌ن پزیشکی خانه‌واده‌وه‌ ده‌نێردرێت بۆ نه‌خۆشخانه‌ . له‌ نه‌خۆشخانه‌ دا پزیشکی تایبه‌ت ده‌ستنیشان ده‌کات چ جۆره‌ به‌ردێکی هه‌یه‌‌ و له‌ کوێدایه‌. 

لێره‌ زانیاری وه‌رده‌گیرێت له‌ باره‌ی شێوه‌ی ژیان و خووی خۆراکی نه‌خۆش و یان کێشه‌ی تری ته‌ندروستی که‌ له‌ وانه‌یه‌ 
په‌یوه‌ندی هه‌بێت له‌ گه‌ڵ ئه‌م نه‌خۆشییه‌ وه‌ک: هه‌و کردنی میزڵدان بۆ ماوه‌ی دوور و درێژ و یان التهابی ڕیخۆڵه‌کان. 
ئه‌م زانیارییه‌ زۆر جار به‌ شێوه‌یه‌کی باش ڕوونکردنه‌وه‌یه‌ک ده‌ده‌ن به‌ پزیشک له‌ باره‌ی چۆنییه‌تی به‌ردی گوورچیله‌.له‌ له‌ دواییدا به ‌ Echography / Rontgenfoto    ده‌تواندرێت به‌رده‌که‌ به‌ وێنه‌ی زیندوو نیشان بدرێت.هاوکات که‌ به‌رده‌که‌ بیندرا ئه‌وه‌ شێوه‌ی پێکهاته‌ی به‌رده‌که‌ش (ترکیب) دیار ده‌کرێت. هه‌روه‌ها خوێن ده‌خرێته‌ ژێر توێژینه‌وه‌ و له‌ ناو میزیشدا ده‌گه‌ڕێن بۆ ئه‌گه‌ری هه‌بوونی خانه‌کانی خوێن-bloodcells  و ئه‌گه‌ری هه‌بوونی باکتریاکان.
هه‌ندیک توێژینه‌وه‌ ی تر هه‌یه‌ که کاتێک ئه‌نجام ده‌درێن که‌ درووستبوونی به‌ردی گوورچیله‌ دووباره‌ بێته‌وه‌. 

چاره‌سه‌ری 

بۆ چاره‌سه‌رکردنی ئازاری گوورچیله‌ به‌ هۆی به‌رد-Colic    =  ئازاره‌که‌ به‌ ده‌رمانی ئازارشکێنه‌کان که‌ هه‌روه‌ها کاریگه‌ری شلکردنه‌وه‌ی ماسوولکه‌کانی ڕێگاکانی  میزیشیان هه‌بێت ده‌کرێت.
ئه‌گه‌ر بێتوو به‌رده‌که‌ گه‌وره‌ بوو و نه‌یتوانی به‌ ڕێگای ئاسای له‌ش به‌جێ بهێڵێت ئه‌وه‌ ده‌بێت به‌رده‌که‌ وورد بکرێت واتا 
Lithotripsie   ده‌کرێت. 

ئه‌م ئامێره‌ی ووردکردنی به‌ردیگوورچیله‌ هه‌ندێک مه‌وجی ڕاچێنه‌ری به‌هێز به‌رهه‌م ده‌هێنێت که‌ ئه‌م به‌رهه‌مه‌ یه‌کسه‌ر  ده‌خاته‌ سه‌ر شوێنی گوورچیله‌ به‌ تایبه‌تی له‌ ئه‌م به‌شه‌ی که به‌رده‌که‌ی لێیه‌ و ‌ پێویسته‌ .
دوای که‌ به‌رده‌که‌ وورد بوو، ئه‌وه‌ نه‌خۆش له‌ گه‌ڵ میزدا فڕێی ده‌داته‌ ده‌ره‌وه‌. 

ئه‌م شێوه‌ چاره‌سه‌رییه‌ له‌ نه‌خۆشخانه‌ و به‌ سڕکردنی شوێنیی (ڕێک شوێنی گوورچیله‌) ده‌کریت. بۆ چاره‌سه‌ری به‌ردی زۆر گه‌وره‌ یان،زۆر ڕه‌ق یان به‌ پێچه‌وانه‌ به‌ردی زۆر نه‌رم/ناسک چاره‌سه‌ری به‌م ئامێره‌ که‌متر ده‌کرێت.
له‌ ئه‌م جۆره‌ کێشه‌یه‌دا به‌رده‌که‌ ‌ به‌ شێوه‌یه‌کی تر ده‌رده‌هێنرێت. یه‌کێک له‌م مێتۆدانه‌ مێتۆدی:Percutaan  له‌ ڕێگای پێستی زگه‌وه‌.
پزیشک ده‌زییه‌کی ناوبه‌تاڵ له‌ حه‌وزی گوورچیله‌ ڕاده‌کات.ئه‌مه‌ دوای سڕکردن ئه‌نجام ده‌درێت.ئینجا به‌ ڕێگای کوونی ئه‌م ده‌رزییه‌ پزیشک داوێک/ته‌لێکی نه‌رم ده‌باته‌ ژووره‌وه‌ که‌ بتوانێت به‌ردی ناو گوورچیله‌ی پێوه‌ هه‌ڵگرێت و ڕایبکێشێته‌ ده‌ره‌وه‌ و یان به‌ کووتان بیهاڕێت/ووردی بکات، هه‌ندێک جار به‌ تیشکی لیزه‌ر ئه‌م چاره‌سه‌رییه‌ ده‌کرێت.
به‌ گوێره‌ی ئه‌وه‌ی که‌ به‌رده‌که‌ له‌ کوێی دایه‌ ئه‌وه‌ هه‌ندێک له‌م پرۆسه‌یانه‌ له‌ ڕێگای بۆڕی میزیشه‌وه‌ ئه‌نجام ده‌درێت.
هه‌ندێک جاریش روو ده‌دات که‌ به‌رده‌که‌ ته‌نیا به‌ ئه‌نجامی نه‌شته‌رگه‌ری  ده‌ربهێنن و له‌ ژێر بێهۆشی ته‌واو دا. 

           
به‌رگری/پاراست 

زۆربه‌ی به‌رده‌کانی گوورچیله به‌شێکی زۆر له‌ پێکهاته‌که‌یان پێکهاتووه‌ له‌ Calicum-natrium‌. 
بۆ به‌رگریکردن له‌ دووباره‌ درووستبوونی به‌ردی گوورچیله‌ له‌ یه‌که‌م قۆناغدا ئامۆژگاری کردن له سه‌ر ‌ شێوازی خۆراک و پارێزه‌. مه‌به‌ست ئه‌وه‌یه‌ که‌ به‌رگری له‌ په‌یدابوونی کریستاڵه‌کان له‌ ناو گوورچیله‌دا بکرێت.له‌ کاتێکدا ده‌رمان پێشنیار ده‌کرێن که‌ پارێز کردن وه‌ک پێویست کاریگه‌ری ئه‌رینی نه‌بێت. 

جۆرێکی تری ئازاره‌کانی به‌ هۆی به‌رد وه‌کو: به‌رده‌کانی که‌ هۆکارن بۆ  هه‌و کردن(چڵکگرتوو)، به‌ردی ترشی ناو میز و به‌ردی Cystine  ، که‌ ئه‌وانه‌ شێوه‌چاره‌سه‌رییه‌کی تریان ده‌وێت. 

جۆری به‌ردی خۆراک و کالیسیۆم - Food end calcium stone
یه‌کێک له‌ هۆکاره‌ زۆر به‌ كێشه‌که‌ی هی په‌یدابوونی به‌رده‌ گوورچیله‌کان که‌ کالیسیۆمی زۆره‌ ماده‌ی:Oxalate   که‌ جۆرێکه‌ له‌  خوێیه کان. 


 Kidneystone  یان به‌ردی گوورچیله‌ له‌ هۆڵه‌ندا ئه‌و ڕێژه‌یه‌ی هه‌یه‌:
Calcuimstone 80%
Infectionstone 11%
Gout-stone 3%
Cystinestone 1%
Remainder/Rest 5% 

به‌رده‌کانی که‌ Calciumoxalatenatruim  تێدایه‌ زۆر به‌ دژواری تێکه‌ل (حل) ده‌بن. له‌ ڕابردوودا ئامۆژگاری ده‌کرا که‌ خه‌ڵک که‌متر خۆراک وه‌ک شیر و  پێکهاته‌کانی شیر به‌کار بێنن(لبنییات). 

له‌ لێکۆڵینه‌وه‌یه‌کدا که‌ له‌ وڵاته‌یه‌کگرتووه‌کاندا کراوه‌ و پێشانیان داوه‌ که‌ ئه‌م نه‌خۆشانه‌ی که‌ به‌رزترین  ڕێژه‌ی کالسیۆمیان له‌ خۆراکدا هه‌یه‌، که‌متر سه‌رله‌ نوێ  له‌ ناو گوورچیله‌یاندا به‌رد درووست ده‌بێته‌وه‌. سه‌لماندنی  ئه‌م  بیر و بۆچوونه‌ ئه‌وه‌یه‌ که‌ کالسیۆم له‌ ناو ڕیخۆڵه‌دا ‌به‌ستنه‌وه‌یه ک‌ درووست ده‌کات له‌ گه‌ڵ ماده‌ی Oxalate  که‌ به‌ هۆی ئه‌وه‌  ڕێژه‌ که‌یOxalate   که‌متر ده‌بێته‌وه‌ بۆ چوونی بۆ ناو خوێن و ئینجا به‌م شیوه‌یه‌ ماده‌ی oxalate که‌متر دێته‌ ناو میز. 

ته‌نیا ئه‌م نه‌خۆشانه‌ی که‌ به‌ ڕێژه‌یه‌کی زۆر کالسیۆم له‌ خۆراک وه‌رده‌گرن و سه‌لمێندرابێت  ئه‌وه‌ ئامۆژگاری ده‌کرێن بۆ که‌متر کردنه‌وه‌ی خوواردنی ئه‌م خۆراکانه‌ی که‌ ماده‌پێکهاته‌ی کالسیۆمیان زۆره‌. 

نه‌ خۆشه کانی که‌ کێشه‌ی به‌ردی گوورچیله‌یان هه‌یه‌ ئامۆژگاری ده‌کرێن که‌ زیاتر ئاو بخۆنه‌وه‌ (2-3 لیتر ڕۆژانه‌) بۆ ئه‌وه‌ی میز ڕوون بێته‌وه‌ و  میزه‌ڕۆیان باشتر بشۆرێته‌وه‌. 

دووای ژه‌م کردن و به‌ شه‌وان میز خه‌ستتره‌ و ئه‌گه‌ری زیاتره‌ که‌ کریستاڵ درووست ببێت. ئینجا باشتر وایه‌ که‌ به‌ تایبه‌تی له‌م ‌حاله‌ته‌دا شتی ئاوه‌کی بخوڕێته‌وه‌. 

 خوواردنه‌وه‌ به‌ سووده‌کان: 

ئاو بۆری،ئاوی مینه‌راڵ،شه‌ربه‌تی بێشه‌کر و شه‌ربه‌ته‌کانی میوه‌.
شه‌ربه‌ته‌کانی میوه‌ زۆر به‌ سوودن چۆنکه‌ هه‌نذیک ماده‌ی به‌ سوودیان تێدایه‌ وه‌ک؛ کالیۆم و ترشی که‌ به‌رگری له‌ درووستبوونی کریستاڵه‌کان ده‌که‌ن. 

خوواردنه‌وه‌کانی که‌  که‌متر به‌ سوودن وه‌ک؛ چای و کۆلا له‌به‌ر ئه‌وه‌ی که‌ ‌ ئه‌م خوواردنه‌وانه‌ ڕێژه‌یه‌کی به‌رزیان هه‌یه‌ له‌ ماده‌ی Oxalate  ، که‌ ئه‌وه‌ درووست کردنی کریستاله‌کان له‌ گوورچیله‌دا ئاسان ده‌کات. 

ماده‌ی Cafeïne &alcohol ،کافه‌یین که‌ له‌ کۆلا و قاوه‌دا زۆره‌ و ئه‌لکوحول ئه‌گه‌ر به‌ زیاده‌ڕه‌وی به‌کار بهێندرێن ئه‌وه‌ هۆکارن بۆ له‌ ده‌ستدانی ماده‌ی کالسیۆم له‌ له‌شدا. 

خوواردنه‌وه‌کانی تر وه‌ک: لیمۆترش و پرته‌قاڵ و له‌م جۆره‌ شه‌ربه‌ت و میوه‌کان‌ ئامۆژگاری ده‌کرێت بۆ‌ به‌کارهێنانیان.
نه‌خۆشه‌کانی که‌ کێشه‌ی به‌ردیگوورچیله‌یان هه‌یه‌ ئه‌توانن به‌ بێ کێشه‌ Vitamin C  به‌ کار بهێنن(تا 4 گرام ڕۆژانه‌).
له‌ به‌کار هێنانی خوێی چێشتخانه‌ باشتره‌ پارێز بکرێت، چۆنکه‌ خوێ ده‌توانێت هۆکارێک بێت بۆ له‌ ده‌ستدانی کالسیۆم له‌ میزدا.
خوواردنی گۆشت باشتر وایه‌ نه‌که‌م نه‌ زیاد بێت( تا150 گرام ڕۆژانه‌)، چۆن هه‌زمکردنی ئه‌و پرۆتیینه‌ی که‌ له‌ ئاژه‌ڵه‌وه‌ وه‌رده‌گیرێت هۆکارێکه‌ بۆ کاریگه‌ری هه‌بوونی له‌ سه‌ر له‌ ده‌ستدانی کالسیۆم به‌ڵام ترشی به‌ پێچه‌وانه‌ که‌متری ده‌کاته‌وه‌. 


ده‌رمانه‌کان 

هه‌ندێک تێکچوون و گۆرانکاری  ده‌تواندرێت به‌ ده‌رمان چاره‌سه‌ر بکرێن.به‌م شێوه‌یه‌ ده‌تواندرێت که‌مبوونه‌وه‌ی له‌ده‌ستدانی ماده‌ی ترشیCitric acid  له‌ش و یان زیاده‌له‌ده‌ستدانی ماده‌ی Calcium  له‌ له‌شدا نۆژه‌ن بکرێته‌وه‌ به‌ 
Kaliumcitricacid / sodiumbicarbonate . 

هه‌روه‌ها به‌ ڕێگای ده‌رمانه‌کانی Thiazides  وه‌ ده‌تواندریت له‌ ده‌ستدانی کالسیۆم له‌ میزدا که‌متر بکرێته‌وه‌.
له‌ ده‌ستدانی ترشی میز  به‌ ده‌رمانی allopurinol   چاره‌سه‌ر ده‌کرێت.
له‌ به‌کارهێنانی ئه‌م ده‌رمانانه‌ نیشاندراوه‌ که‌ تا ڕاده‌یه‌ک به‌رگرن له‌ دووباره‌ بوونه‌وه‌ی درووستبوونی به‌ردی گوورچیله‌. 

